
ಶ್ರೀಕಮಲಾಸ್ತೋತ್ರಂ 2

ಶ್ರೀ ಲಕ್ಷ್ಮ್ಯೈ ನಮಃ .
ಶ್ರೀ ಶಂಕರ ಉವಾಚ .

ಅಥಾತಃ ಸಂಪ್ರವಕ್ಷ್ಯಾಮಿ ಲಕ್ಷ್ಮೀಸ್ತೋತ್ರಮನುತ್ತಮಂ .

ಪಠನಾತ್ ಶ್ರವಣಾದ್ಯಸ್ಯ ನರೋಮೋಕ್ಷಮಾವಾಪ್ನುಯಾತ್ .. 1..

ಗುಹ್ಯಾದ್ಗುಹ್ಯತರಂ ಪುಣ್ಯಂ ಸರ್ವದೇವನಮಸ್ಕೃತಂ .

ಸರ್ವಮಂತ್ರಮಯಂ ಸಾಕ್ಷಾಚ್ಛೃಣು ಪರ್ವತನಂದಿನಿ .. 2 ..

ಅನಂತರೂಪಿಣೀ ಲಕ್ಷ್ಮೀರಪಾರಗುಣಸಾಗರೀ .

ಅಣಿಮಾದಿಸಿದ್ಧಿದಾತ್ರೀ ಶಿರಸಾ ಪ್ರಣಮಾಮ್ಯಹಂ .. 3..

ಆಪದುದ್ಧಾರಿಣೀ ತ್ವಂ ಹಿ ಆದ್ಯಾ ಶಕ್ತಿಃ ಶುಭಾ ಪರಾ .

ಆದ್ಯಾ ಆನಂದದಾತ್ರೀ ಚ ಶಿರಸಾ ಪ್ರಣಮಾಮ್ಯಹಂ .. 4..

ಇಂದುಮುಖೀ ಇಷ್ಟದಾತ್ರೀ ಇಷ್ಟಮಂತ್ರಸ್ವರೂಪಿಣೀ .

ಇಚ್ಛಾಮಯೀ ಜಗನ್ಮಾತಃ ಶಿರಸಾ ಪ್ರಣಮಾಮ್ಯಹಂ .. 5..

ಉಮಾಉಮಾಪತೇಸ್ತ್ವಂತು ಹ್ಯುತ್ಕಂಠಾಕುಲನಾಶಿನೀ .

ಉರ್ವೀಶ್ವರೀ ಜಗನ್ಮಾತರ್ಲಕ್ಷ್ಮಿ ದೇವಿ ನಮೋಽಸ್ತು ತೇ .. 6..

ಐರಾವತಪತಿಪೂಜ್ಯಾ ಐಶ್ವರ್ಯಾಣಾಂ ಪ್ರದಾಯಿನೀ .

ಔದಾರ್ಯಗುಣಸಂಪನ್ನಾ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 7..

ಕೃಷ್ಣವಕ್ಷಃಸ್ಥಿತಾ ದೇವಿ ಕಲಿಕಲ್ಮಷನಾಶಿನೀ .

ಕೃಷ್ಣಚಿತ್ತಹರಾ ಕರ್ತ್ರೀ ಶಿರಸಾ ಪ್ರಣಮಾಮ್ಯಹಂ .. 8..

ಕಂದರ್ಪದಮನಾ ದೇವಿ ಕಲ್ಯಾಣೀ ಕಮಲಾನನಾ .

ಕರುಣಾರ್ಣವಸಂಪೂರ್ಣಾ ಶಿರಸಾ ಪ್ರಣಮಾಮ್ಯಹಂ .. 9..

ಖಂಜನಾಕ್ಷೀ ಖಂಜನಾಸಾ ದೇವಿ ಖೇದವಿನಾಶಿನೀ .

ಖಂಜರೀಟಗತಿಶ್ಚೈವ ಶಿರಸಾ ಪ್ರಣಮಾಮ್ಯಹಂ .. 10..

ಗೋವಿಂದವಲ್ಲಭಾ ದೇವೀ ಗಂಧರ್ವಕುಲಪಾವನೀ .

ಗೋಲೋಕವಾಸಿನೀ ಮಾತಃ ಶಿರಸಾ ಪ್ರಣಮಾಮ್ಯಹಂ .. 11..

ಜ್ಞಾನದಾ ಗುಣದಾ ದೇವಿ ಗುಣಾಧ್ಯಕ್ಷಾ ಗುಣಾಕರೀ .

ಗಂಧಪುಷ್ಪಧರಾ ಮಾತಃ ಶಿರಸಾ ಪ್ರಣಮಾಮ್ಯಹಂ .. 12..

ಘನಶ್ಯಾಮಪ್ರಿಯಾ ದೇವಿ ಘೋರಸಂಸಾರತಾರಿಣೀ .

ಘೋರಪಾಪಹರಾ ಚೈವ ಶಿರಸಾ ಪ್ರಣಮಾಮ್ಯಹಂ .. 13..

ಚತುರ್ವೇದಮಯೀ ಚಿಂತ್ಯಾ ಚಿತ್ತಾಚೈತನ್ಯದಾಯಿನೀ .

ಚತುರಾನನಪೂಜ್ಯಾ ಚ ಶಿರಸಾ ಪ್ರಣಮಾಮ್ಯಹಂ .. 14..

ಚೈತನ್ಯರೂಪಿಣೀ ದೇವಿ ಚಂದ್ರಕೋಟಿಸಮಪ್ರಭಾ .

ಚಂದ್ರಾರ್ಕನಖರಜ್ಯೋತಿರ್ಲಕ್ಷ್ಮಿ ದೇವಿ ನಮಾಮ್ಯಹಂ .. 15..

ಚಪಲಾ ಚತುರಾಧ್ಯಕ್ಷೀ ಚರಮೇ ಗತಿದಾಯಿನೀ .

ಚರಾಚರೇಶ್ವರೀ ಲಕ್ಷ್ಮಿ ಶಿರಸಾ ಪ್ರಣಮಾಮ್ಯಹಂ .. 16..

ಛತ್ರಚಾಮರಯುಕ್ತಾ ಚ ಛಲಚಾತುರ್ಯನಾಶಿನೀ .

ಛಿದ್ರೌಘಹಾರಿಣೀ ಮಾತಃ ಶಿರಸಾ ಪ್ರಣಮಾಮ್ಯಹಂ .. 17..

ಜಗನ್ಮಾತಾ ಜಗತ್ಕರ್ತ್ರೀ ಜಗದಾಧಾರರೂಪಿಣೀ .

ಜಯಪ್ರದಾ ಜಾನಕೀ ಚ ಶಿರಸಾ ಪ್ರಣಮಾಮ್ಯಹಂ .. 18..

ಜಾನಕೀಶಪ್ರಿಯಾ ತ್ವಂ ಹಿ ಜನಕೋತ್ಸವದಾಯಿನೀ .

ಜೀವಾತ್ಮನಾಂ ಚ ತ್ವಂ ಮಾತಃ ಶಿರಸಾ ಪ್ರಣಮಾಮ್ಯಹಂ .. 19..

ಝಿಂಜೀರವಸ್ವನಾ ದೇವಿಝಂಝಾವಾತನಿವಾರಿಣೀ .

ಝರ್ಝರಪ್ರಿಯವಾದ್ಯಾ ಚ ಶಿರಸಾ ಪ್ರಣಮಾಮ್ಯಹಂ .. 20..

ಅರ್ಥಪ್ರದಾಯಿನೀಂ ತ್ವಂ ಹಿ ತ್ವಂಚ ಠಕಾರರೂಪಿಣೀ .

ಢಕ್ಕಾದಿವಾದ್ಯಪ್ರಣಯಾ ಡಂಫವಾದ್ಯವಿನೋದಿನೀ..
ಡಮರೂಪ್ರಣಯಾ ಮಾತಃ ಶಿರಸಾ ಪ್ರಣಮಾಮ್ಯಹಂ .. 21..

ತಪ್ತಕಾಂಚನವರ್ಣಾಭಾ ತ್ರೈಲೋಕ್ಯಲೋಕತಾರಿಣೀ .

ತ್ರಿಲೋಕಜನನೀ ಲಕ್ಷ್ಮಿ ಶಿರಸಾ ಪ್ರಣಮಾಮ್ಯಹಂ .. 22..

ತ್ರಿಲೋಕ್ಯಸುಂದರೀ ತ್ವಂ ಹಿ ತಾಪತ್ರಯನಿವಾರಿಣೀ .

ತ್ರಿಗುಣಧಾರಿಣೀ ಮಾತಃ ಶಿರಸಾ ಪ್ರಣಮಾಮ್ಯಹಂ .. 23..

ತ್ರೈಲೋಕ್ಯಮಂಗಲಾ ತ್ವಂ ಹಿ ತೀರ್ಥಮೂಲಪದದ್ವಯಾ .

ತ್ರಿಕಾಲಜ್ಞಾ ತ್ರಾಣಕರ್ತ್ರೀ ಶಿರಸಾ ಪ್ರಣಮಾಮ್ಯಹಂ .. 24..

ದುರ್ಗತಿನಾಶಿನೀ ತ್ವಂ ಹಿ ದಾರಿದ್ರ್ಯಾಪದ್ವಿನಾಶಿನೀ .

ದ್ವಾರಕಾವಾಸಿನೀ ಮಾತಃ ಶಿರಸಾ ಪ್ರಣಮಾಮ್ಯಹಂ .. 25..

ದೇವತಾನಾಂ ದುರಾರಾಧ್ಯಾ ದುಃಖಶೋಕವಿನಾಶಿನೀ .

ದಿವ್ಯಾಭರಣಭೂಷಾಂಗೀ ಶಿರಸಾ ಪ್ರಣಮಾಮ್ಯಹಂ .. 26..

ದಾಮೋದರಪ್ರಿಯಾ ತ್ವಂ ಹಿ ದಿವ್ಯಯೋಗಪ್ರದರ್ಶಿನೀ .

ದಯಾಮಯೀ ದಯಾಧ್ಯಕ್ಷೀ ಶಿರಸಾ ಪ್ರಣಮಾಮ್ಯಹಂ .. 27..

ಧ್ಯಾನಾತೀತಾ ಧರಾಧ್ಯಕ್ಷಾ ಧನಧಾನ್ಯಪ್ರದಾಯಿನೀ .

ಧರ್ಮದಾ ಧೈರ್ಯದಾ ಮಾತಃ ಶಿರಸಾ ಪ್ರಣಮಾಮ್ಯಹಂ .. 28..

ನವಗೋರೋಚನಾ ಗೌರೀ ನಂದನಂದನಗೇಹಿನೀ .

ನವಯೌವನಚಾರ್ವಂಗೀ ಶಿರಸಾ ಪ್ರಣಮಾಮ್ಯಹಂ .. 29..

ನಾನಾರತ್ನಾದಿಭೂಷಾಢ್ಯಾ ನಾನಾರತ್ನಪ್ರದಾಯಿನೀ .

ನಿತಾಂಬಿನೀ ನಲಿನಾಕ್ಷೀ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 30..

ನಿಧುವನಪ್ರೇಮಾನಂದಾ ನಿರಾಶ್ರಯಗತಿಪ್ರದಾ .

ನಿರ್ವಿಕಾರಾ ನಿತ್ಯರೂಪಾ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 31..

ಪೂರ್ಣಾನಂದಮಯೀ ತ್ವಂ ಹಿ ಪೂರ್ಣಬ್ರಹ್ಮಸನಾತನೀ .

ಪರಾ ಶಕ್ತಿಃ ಪರಾ ಭಕ್ತಿರ್ಲಕ್ಷ್ಮಿ ದೇವಿ ನಮೋಽಸ್ತು ತೇ .. 32..

ಪೂರ್ಣಚಂದ್ರಮುಖೀ ತ್ವಂ ಹಿ ಪರಾನಂದಪ್ರದಾಯಿನೀ .

ಪರಮಾರ್ಥಪ್ರದಾ ಲಕ್ಷ್ಮಿ ಶಿರಸಾ ಪ್ರಣಮಾಮ್ಯಹಂ .. 33..

ಪುಂಡರೀಕಾಕ್ಷಿಣೀ ತ್ವಂ ಹಿ ಪುಂಡರೀಕಾಕ್ಷಗೇಹಿನೀ .

ಪದ್ಮರಾಗಧರಾ ತ್ವಂ ಹಿ ಶಿರಸಾ ಪ್ರಣಮಾಮ್ಯಹಂ .. 34..

ಪದ್ಮಾ ಪದ್ಮಾಸನಾ ತ್ವಂ ಹಿ ಪದ್ಮಮಾಲಾವಿಧಾರಿಣೀ .

ಪ್ರಣವರೂಪಿಣೀ ಮಾತಃ ಶಿರಸಾ ಪ್ರಣಮಾಮ್ಯಹಂ .. 35..

ಫುಲ್ಲೇಂದುವದನಾ ತ್ವಂ ಹಿ ಫಣಿವೇಣಿವಿಮೋಹಿನೀ .

ಫಣಿಶಾಯಿಪ್ರಿಯಾ ಮಾತಃ ಶಿರಸಾ ಪ್ರಣಮಾಮ್ಯಹಂ .. 36..

ವಿಶ್ವಕರ್ತ್ರೀ ವಿಶ್ವಭರ್ತ್ರೀ ವಿಶ್ವತ್ರಾತ್ರೀ ವಿಶ್ವೇಶ್ವರೀ .

ವಿಶ್ವಾರಾಧ್ಯಾ ವಿಶ್ವಬಾಹ್ಯಾ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 37..

ವಿಷ್ಣುಪ್ರಿಯಾ ವಿಷ್ಣುಶಕ್ತಿರ್ಬೀಜಮಂತ್ರಸ್ವರೂಪಿಣೀ .

ವರದಾ ವಾಕ್ಯಸಿದ್ಧಾ ಚ ಶಿರಸಾ ಪ್ರಣಮಾಮ್ಯಹಂ .. 38..

ವೇಣುವಾದ್ಯಪ್ರಿಯಾ ತ್ವಂ ಹಿ ವಂಶೀವಾದ್ಯವಿನೋದಿನೀ .

ವಿದ್ಯುದ್ಗೌರೀ ಮಹಾದೇವಿ ಲಕ್ಷ್ಮೀ ದೇವಿ ನಮೋಽಸ್ತು ತೇ .. 39..

ಭುಕ್ತಿಮುಕ್ತಿಪ್ರದಾ ತ್ವಂ ಹಿ ಭಕ್ತಾನುಗ್ರಹಕಾರಿಣೀ .

ಭವಾರ್ಣವತ್ರಾಣಕರ್ತ್ರೀ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 40..

ಭಕ್ತಪ್ರಿಯಾ ಭಾಗೀರಥೀ ಭಕ್ತಮಂಗಲದಾಯಿನೀ .

ಭಯಾದಾ ಭಯದಾತ್ರೀ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 41..

ಮನೋಽಭೀಷ್ಟಪ್ರದಾ ತ್ವಂ ಹಿ ಮಹಾಮೋಹವಿನಾಶಿನೀ .

ಮೋಕ್ಷದಾ ಮಾನದಾತ್ರೀ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 42..

ಮಹಾಧನ್ಯಾ ಮಹಾಮಾನ್ಯಾ ಮಾಧವಸ್ಯಾತ್ಮಮೋಹಿನೀ .

ಮುಖರಾಪ್ರಾಣಹಂತ್ರೀ ಚ ಲಕ್ಷ್ಮಿ ದೇವಿ ನಮೋಽತು ತೇ .. 43..

ಯೌವನಪೂರ್ಣಸೌಂದರ್ಯಾಯೋಗಮಾಯಾ ತಥೇಶ್ವರೀ .

ಯುಗ್ಮಶ್ರೀಫಲವೃಕ್ಷಾ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 44..

ಯುಗ್ಮಾಂಗದವಿಭೂಷಾಢ್ಯಾ ಯುವತೀನಾಂ ಶಿರೋಮಣಿಃ .
ಯಶೋದಾಸುತಪತ್ನೀ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 45 ..

ರೂಪಯೌವನಸಂಪನ್ನಾ ರತ್ನಾಲಂಕಾರಧಾರಿಣೀ .

ರಾಕೇಂದುಕೋಟಿಸೌಂದರ್ಯಾ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 46..

ರಮಾ ರಾಮಾ ರಾಮಪತ್ನೀ ರಾಜರಾಜೇಶ್ವರೀ ತಥಾ .

ರಾಜ್ಯದಾ ರಾಜ್ಯಹಂತ್ರೀ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 47..

ಲೀಲಾಲಾವಣ್ಯಸಂಪನ್ನಾ ಲೋಕಾನುಗ್ರಹಕಾರಿಣೀ .

ಲಲನಾ ಪ್ರೀತಿದಾತ್ರೀ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 48..

ವಿದ್ಯಾಧರೀ ತಥಾ ವಿದ್ಯಾ ವಸುದಾ ತ್ವಂತು ವಂದಿತಾ .

ವಿಂಧ್ಯಾಚಲವಾಸಿನೀ ಚ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 49..

ಶುಭಕಾಂಚನಗೌರಾಂಗೀ ಶಂಖಕಂಕಣಧಾರಿಣೀ .

ಶುಭದಾ ಶೀಲಸಂಪನ್ನಾ ಲಕ್ಷ್ಮಿ ದೇವಿ ನಮೋಽಸ್ತು ತೇ .. 50..

ಷಟ್ಚಕ್ರಭೇದಿನೀ ತ್ವಂ ಹಿ ಷಡೈಶ್ವರ್ಯಪ್ರದಾಯಿನೀ .

ಷೋಡಶೀ ವಯಸಾ ತ್ವಂತು ಲಕ್ಷ್ಮಿ ದೇವಿ ನಮೋಽಸ್ತು ತೇ .. 51..

ಸದಾನಂದಮಯೀ ತ್ವಂ ಹಿ ಸರ್ವಸಂಪತ್ತಿದಾಯಿನೀ .

